
Abstract

The issue of integration between Islam and sciencewas first discussed among Muslim
scholars in the years towards the end of 1960s. Among those proponents include
Hossain Nasr, Muhammad Naquib Al-Attas and Ismail al-Farugi. The present
writer of this paper, who is himself an avid advocate of the integration, provides us
with critical analysis as fo what constitutes Islamic science (if at all integration is
to take place), the underlying conceptual issues that hinder that process of integration
and other related problems. To serve the purpose of lucidity of the discussion five
issues are addressed and critically analysed namely (i) the semantic problent on
Islam and Science, (ii) the problem of authority and authenticity, (iii) the
‘misconceptions towards Natural Science, (iv) on Universalism and (v) the content/
substance of Islamic science. The highlight of this paper lies ir its attempt toelucidate
the issue of Islamizing a theory by distinguishing between “what is” and “what
ought to be”. The former denotes “cut and paste” approach to Islamization while
the latter is more of a substantive approach that allows tranformation of values
within people to take place.

Pendahuluan

Gagasan pengamiran atau penyepaduan Islam dengan sains pada zaman
moden atau pasca-moden ini dicetuskan pada pertengahan dasawarsa
akhir tahun 1960-an oleh para sarjana Muslim yang dikatakan
berpendidikan sekular-Barat tetapi berpendidikan tidak formal dalam
Tamadun Islam, atau yang berpendidikan tradisi Islam tetapi melanjutkan
pendidikannya di peringkat Sarjana atau Doktor Falsafah di Barat. Gagasan
ini boleh dianggap sebagai satu manifestasi kebangkitan semula Islam
yang bermula pada tahun tersebut. Secara kebetulan agaknya, pada tahun-
tahun itulah juga falsafah sains Barat mengalami banyak kritikan dan
perubahan hasil karya ahli-falsafah Barat juga seperti Popper (1968/1972)
yang terkenal dengan teori pemalsuanisme sains, Lakatos (1976) dengan
teori refutasinya dan Kuhn (1972/1992) dengan teori paradigma sainsnya
itu dan ketiga-tiga falsafah ini dibahaskan dalam Lakatos & Musgrave
(1970). Semuanya membawa sains kepada kemanusiaan.

(Footnotes}

1 Makalah ini alah versi baru makalah yang dibentangkan di Seminar Islam dan IImu
dalam Pembangunan Tamadun” di Kolej Agama Sultan Zainal Abidin (KUSZA) Kula
Terengganu, 19 Sept., 1993

Jilid 11 Bil. 1 43




Antara tokoh terawalnya dan terkenal dalam pengartikulasian pengamiran
sains dengan Islam falah Prof. Seyyed Hossain Nasr yang berijazah pertama
fizik (di Iran) tetapi beroleh fjazah Ph.D dalam sejarah dan falsafah sains di
Amerika Syarikat dan banyak membicarakan “sains Islam” sejak tahun
1960-an lagi dan dalam karyanya yang terkenal Nasr (1968, 1992). Dari
Alam Melayu ini, tokoh yang setanding dengan Prof. Nasr ini ialah Prof.
Sayed Muhammad Naquib al-Attas yang beroleh ijazah pertama dari
Kanada dalam bidang sastera, diikuti dengan ijazah Ph.D dalam bidang
falsafah Islam dan kesusasteraan Melayu dari Leiden Univ. yang banyak
membicarakan falsafah sains Islam dan penglslaman ilmu sejak 1970-an
dan yang terkenalnya menerusi dua bua bukunya al-Attas (1987 /1995,
1989/95). Gagasan ini disemarakkan oleh Prof. Ismail al-Faruqi (1982)
menerusi konsep “penglslaman ilmu” yang masyhur serta-merta sejak 1982
itu dan penubuhan institutnya yang terkenal, IIIT (International Institute of
Islamic Thought) di Washington dalam tahun 1970-an. Prof. al-Farugqi
berlatar belakangkan pendidikan Islam tradisi di Timur Tengah, diikuti
dengan ijazah Ph.D. di Amerika Syarikat dalam bidang perbandingan
agama.

Kini sudah ramailah sarjana muslim yang berkarya dalam “penglslaman
ilmu”, “sains Islam”atau “ilmu mengikut perspektif Islam” sehingga boleh
dikelaskan kepada beberapa mazhab seperti yang dibicarakan oleh Shaharir
(1990a) dan Wan Ramli dan Shaharir (1999). Ada dua aspek sains Islam
dan sebagainya itu yang menjadi isunya, iaitu isu pendidikannya
(pendekatan sains yang sesuai dengan falsafah Islam) dan isu penyelidikan
sains (kritikan sains semasa dan penambah-baikan atau pembinaan semula
sains yang lebih serasi dengan falsafah Islam). Dalam isu pendidikan, persi-
dangan antarabangsa pendidikan Islam di Jeddah pada 1977 yang pasca-
sidangnya suntingan al-Attas (1978) menjadi titik tolak besar gerakan ini,

Permasalahan

Namun sesudah suku abad berlalu kegiatan pengisian “sains Islam” dan
“pendidikan Islam” ini ternyata hasilnya masih jauh daripada memuaskan,
terutamanya dalam bidang sains bukan sosial seperti sains tabii. Dalam
bidang sains sosial seperti ekonomi, pengurusan, perbankan, dan
perniagaan amnya, amalan atau produk-produk Islam dalam sektor ini
memang sudah banyak dilaksanakan, tetapi dalam bidang ini pun karya
tentang teori yang dapat bersaing dengan teori-teori lazim itu masth belum
dapat dibanggakan segi kuantiti, mutu, kecanggihan, dan ketepatannya
dengam prinsip atau konsep ugang dikehendaki Islam. Dalam aspek
perbankan Islam umpamanya, sehingga kini pun matematik yang

memuaskan yang mendokong konsep-konsep Islam dalam pengurusan
dan perniagaan itu masih belum dapat diformulasikan dengan memuaskan
sebagaimana yang ditunjukkan oleh Maheran dan Shaharir (20 02).

Dalam bidang “pendidikan Islam” iaitu pendidikan sains (bahkan ilmu
amnya) mengikut perspektif Islam pun perkembangannya amatlah sedikit,
walaupun pendidikan sains (dan bukan sains) sekolah di Malaysia
mengikut KBSM yang bermula sejak 1988 itu dianggap usaha pertama di
dunia dalam merealisasikan “ pendidikan Islam” itu. Namun sehingga kini
pun, ternyata buku-buku teks terutamanya sains dan matematik KBSM
masih juga cara lama/ lazim seperti yang dibicarakan oleh Shaharir (2000a,
2001a) sehingga PERSAMA (Persatuan Matematik Malaysia) telah
menubuhkan satu kumpulan sarjana yang cuba mencipta satu pendekatan
Islam dalam matematik sekolah yang dinamainya kaedah matemndesa (lihat
perinciannya dalam Shaharir 2001b) yang ahli-ahlinya juga bernaung di
bawah ASASI (Akademi Sains Islam Malaysia). Hampir setiap judul
matematik PMR telah berjaya ditulis oleh kumpulan ini (shaharir 2002a)
setelah contohnya disiapkan oleh Shaharir (2001c). Selepas itu penulis ini
juga cuba menggerakkan kumpulan yang serupa dalam fizik dengan
menyiapkan satu contoh pendekatan Islam dalam fizik sekolah pula
(Shaharir 2002b), tetapi sehingga kini kumpulan penulis yang diimpikan
itu masih belum dapat diwujudkan oleh Institut Fizik Malaysia (badan
yang sama fungsinya seperti PERSAMA) atau oleh ASASL Dalam bidang
kimia sekolah pula setakat ini hanya ada satu makalah yang mengupas
buku-buku teks kimia sekolah KBSM yang dikatakan belum berjaya
menonjolkan pendekatan Islam yang diimpikan itu, jaitu makalah Rashidi
& Mat Zakaria (1993). Begitulah gersangnya pengisian pendekatan Islam
dalam sains dan karya sains Islam. Apakah faktor-faktor yang menjadikan
lembabnya kegiatan ini, dan apakah pula ubatnya? Walaupun penulis ini
telah menarik perhatian perkara ini dan mengesyorkan strategi
mengatasinya dalam Shaharir (1995/1997), tetapi nampaknya ada beberapa
perkara asas yang selama ini tidak diiktiraf, dianggap kecil atau dikira
sudah selesat, Inilah yang dibicarakan dalam makalah ini selanjutnya.

Dalam bidang sains tabii, teori-teori Islam yang dapat bersaing dengan
teori lazim (Barat) lagi kurang bilangannya, walaupun usaha telah
dilakukan oleh Shaharir dan Rohani (1996) dalam bidang pengoptimunan,
kritikan pada premis am sains oleh Shaharir (1991), dan juga pencnjolan
ketidak-serasian model-model alam dalam teori Kenisbian Am Einstein
dan teori Hawking dengan Islam oleh Shaharir (1987/2001)

Gusutan 1. Masalah Makna Islam Dalam Sains Islam

Sesuatu yang disifatkan sebagai Islam memanglah tidak salah sepenuhnya,
terutamanya selepas wafatnya Nabi Muhammad S.A.W, dianggap perkara
yang tidak berubah, tidak lapuk, dan benar sepanjang masa. Namun,
dengan tanggapan ini, maka umat Islam amat cenderung pula berpegangan
bahawa “sains Islam” ialah sains yang benar sepanjang masa. Oleh sebab
sains pada zaman Tamadun Islam dahulu pun, apatah lagi tamadun Islam
sebelum zaman Rasul-Rasul sebelumnya, banyak yang telah berubah, dan
perubahan itu banyak dilakukan oleh Muslim atau bukan Muslim serta
banyak diterima benar oleh ahli-ahli sains kini, maka umat sendiri
berpendapat “sains Islam” itu sebenarnya tiada. Sains yang dicipta oleh
orang Islam dahuly, jika pun ada, sudah pun ketinggalan zaman kerana
sains itulah sebenarnya yang didokongi oleh Barat dan dimajukannya
kemudian, setengahnya dengan pertolongan orang-orang Islam dari
berbagai-bagai pelusuk dunia, sekurang-kurangnya menerusi penyiapan
tesis Ph.D mereka di negara-negara Baratitu.

Tegasnya, sains yang ada kini, dan perlu diterima kini, ialah sains moden
ini, Sains Islam hanya menjadi sejarah sahaja. Tambahan pula sains moden
ini pun banyak yang disumbangai oleh orang Islam, malah ada dua orang
Islam zaman moden ini yang mendapat Hadiah Nobel dalam sains, iaitu
Abdul Salam (berasal dari Pakistan), walaupun kelslamannya
dipertikaikan kerana beliau dikatakan beragama Bahai, yang memenangi
Hadiah Nobel dalam Fizik pada tahun 1979, dan Ahmed Zewail (berasal
dari Mesir) yang memenangi Hadiah Nobel dalam Kimia pada 1999.
Kejayaan Abdul Salam yang bekerjasama dengan Weinberg (pemenang
Hadiah Nobel bersamanya), seorang ahli sains bukan Islam (malah ada
yang mengatakan beliau seorang eteis!) juga digunakan sebagai bukti akan
tiadanya “sains Istam” itu. Abdus Salam sendiri tidak percaya akan adanya
sains Islam moden ini. Berbeza dengan Abdus Salam, Ahmed Zewail
nampaknya berminta kepada “sains Islam” (walaupun selama ini beliau
belum pernah diketahui minatnya ini oleh kalangan penggiat “sains
Islam”) sehingga semasa beliau berada di Malaysia dalam bulan September
2002 sebagai tetamu Akademi Sains Malaysia (bukan ASASI!),
mengesyorkan kepada kerajaan Malaysia supaya menubuhkan sebuah
akademi sains Islam di Malaysia! Jelas beliau tidak mengetahui kewujudan
ASASI sejak 1978 lagi itu.

Sementara itu ada satu lagi perkara yang telah lama berada dalam
masyarakat Islam tentang penggunaan kata sifat “Islam” yang tidak
membantu pembinaan citra penglslaman sains, sains Islam dan sebagainya
itu. Perkara itu ialah kata sifat “Islam” dalam “sekolah agama “,

“pendidikan Islam”, “maktab Islam”, “kolej Islam”, “pusat Islam”
“pengajian Islam”, “perubatan Islam”, malah “universiti Islam” dan
sebagainya lagi. Setiap satu daripada institusi ini mendokong sebahagian
kecil daripada “Islam” tetapi masyarakat dididik dan terdidik menerusi
kewujudannya yang begitu lama, bahawa itulah sahaja “Islam”. Umpamnya,
Pengajian Islam tidak termasuk ekonomi, sosiologi, psikologi, dan apatah
lagi sains tabi’i walaupun bidang-bidang inilah yang hebatnya pada zaman
Tamadun Islam dahulu. Pun begitu dengan “perubatan Islam” sehingga
masyarakat menganggap perubatan secara sains ini bukannya warisan
Islam, walaupun sebenarnya perubatan moden ini warisan daripada
perubatan Ibnu Sina dan al-Razi pada zaman Tamadun Islam dahulu.
Sungguhpun perkara ini sudah mula berubah dengan tertubuhnya
Universiti Islam Antarabangsa (Malaysia), Bank Islam Malaysia, Pusat
Perubatan Islam, Persatuan Perubatan Islam Malaysia, Kolej Islam Kelang,
KUSZA, Sekolah Menengah Agama Persekutuan, Institut Pengajian Islam
(IPI) dan kini Kolej Bait al-Hikmah, tetapi usaha mengubah kegiatan atau
isi pada institusi ini, unsur ilmu “Islam” yang lama-lama itu, masih perlu
dilakukan dan mesti dilakukan dengan segera.

Gusutan 2: Masalah Kewibawaan

Umat Islam sentiasa bertelingkah hebat apabila bercakap tentang siapa
sebenarnya seorang Islam sebenar di kalangan mereka sehingga mudah
mengkafirkan antara satu dengan yang lain. Apabila mereka sudah tidak
menerima seseorang tokoh sebagai puaknya, maka segala-gala yang
dilakukan oleh tokoh itu tidak diterima sebagai suatu yang layak diberi
kata sifat “Islam”, Hal ini tentunya membantut perkembangan umat Islam
dalam banyak sektor, dan ini termasuklah sektor ilmu.

Apabila kita berbicara tentang sains pada zaman Tamadun Islam, kita
sering diseret oleh mereka yang ta’sub dengan puak, mazhab dan
sebagainya dalam menilai kelslaman sains yang dicita oleh seseorang tokoh
Muslim itu. Akibatnya “Islam” menjadi sempit, “Muslim” menjadi tidak
ramai,.... dan akhirnya “sains Islam” menjadi hampir tiada. Umpamanya,
umat Islam dari mazhab ahl al-Sunnahwa al-Jama‘ah mungkin tidak mengiktiraf
sains ciptaan seseorang Syi'ah; dan begitulah juga mungkin sebaliknya.
Begitulah juga dengan karya tokoh-tokoh sufi, muktazilah, falasifah,
salafiah, dan sebagainya. Tidak hairanlah tokoh besar dari zaman
Tamadun Islam dahulu seperti al-Kindi, Ibnu Sina, Ibnu Rusyd, al-Biruni,
Thabit Ibnu Qurra dan Surahwardi umpamnya, ada yang dipertikaikan
kelslamannya dan oleh itu segala karyanya tidak dianggap karya Islam
oleh golongan ini, Malah ada golongan ilmuwan agama di Malaysia ini yang
tidak senang dengan pihak yang menonjolkan nama-nama sarjana yang

